
Kilang sawit perlu pasti alam sekitar terpelihara, elak cemar
Oleh Muzzammil Ngatiman
muzzamil@mpob.gov.my

KOTA KINABALU: Kilang sawit di-
gesa supaya prihatin dan memas-
tikan alam sekitar terutama su-
ngai, hidupan liar dan ekosistem
di kawasan berhampiran kilang
terpelihara dan mengelakkan da-
ri berlakunya pencemaran oleh
efluen dari kilang berkenaan.

Menteri Perusahaan Perlada-
ngan dan Komoditi, Tan Sri Ber-
nard Dompok, berkata demikian
ketika perjumpaan tertutup de-
ngan wakil 29 buah kilang sawit
dari Daerah Kinabatangan yang
diadakan di sini baru-baru ini.

Tujuan perjumpaan itu adalah

untuk membincang, berdialog
dan untuk mendapatkan mak-
lum balas dari pihak kilang di
kawasan berkenaan berkaitan isu
alam sekitar dan pencemaran Su-
ngai Kinabatangan dengan
efluen kilang sawit.

Tan Sri Bernard Dompok ber-
kata, walaupun industri sawit
adalah penyumbang besar ke-
pada pembangunan ekonomi
negara, adalah juga penting bagi
memastikan agar kelestarian
alam sekitar dijaga dengan
baik.

“Adalah menjadi tanggungja-
wab semua kilang agar dapat me-
nunjukkan keprihatinan terha-
dap pemeliharaan alam sekitar
terutama sekali sungai-sungai, hi-

dupan liar dan ekosistem yang
terdapat di sekitar premis kilang.

“Dalam mencari keuntungan,
kilang sawit perlu prihatin de-
ngan memastikan alam sekitar
terus dipelihara untuk generasi
akan datang.

“Kita mengucapkan tahniah
kepada kilang yang menunjuk-
kan usaha baik dalam memeli-
hara sungai berdekatan seperti
membangunkan sistem perawa-
tan termaju, mengguna semula
bahan buangan sawit dan ter-
dapat juga yang memperkenal-
kan konsep kilang sifar bahan
buang,” katanya.

Beliau berkata, Kerajaan juga
menggalakkan lebih banyak ki-
lang supaya dapat membangun-

kan teknologi yang dapat mem-
bantu merawat sisa buangan ki-
lang sawit.

Dalam hal ini, MPOB menja-
lankan beberapa siri kajian dan
penyelidikan terhadap keberke-
sanan sistem perawatan tertiari
dalam memperbaiki kualiti ra-
watan efluen kilang sawit yang
boleh diguna pakai kilang.

Tan Sri Bernard Dompok ber-
kata, tindakan sesetengah kilang
yang melanggar peraturan pele-
pasan efluen kilang sawit dengan
mengambil jalan mudah mele-
paskan ke dalam sungai adalah
amat mengecewakan.

Beliau menegaskan, sebarang
pelanggaran terhadap peraturan
yang ditetapkan pihak berkuasa

tempatan mahupun persekutuan
akan disusuli dengan tindakan
tegas berdasarkan kepada un-
dang-undang yang termaktub.

Bagaimanapun, Tan Sri Ber-
nard Dompok menjelaskan, hasil
dari lawatan dan tinjauan yang
dilakukan ke kawasan Kinabata-
ngan baru-baru ini , beliau ber-
puas hati kerana air dirawat dan
dilepaskan ke dalam sungai ber-
ada pada tahap dibenarkan oleh
Jabatan Alam Sekitar iaitu
20ppm Biological Oxygen De-
mand (BOD).

Turut hadir pada majlis dialog
itu, Ketua Setiausaha MPIC, Datin
Paduka Nurmala Abdul Rahim
dan Pengerusi MPOB, Tan Sri
Shahrir Abdul Samad.

Malaysia, Perancis tubuh
jawatankuasa bersama
bincang isu sawit

Oleh Norazura Aila Mohd
Hassim azuraaila@mpob.gov.my

PARIS

M
alaysia dan Perancis ber-
setuju menubuhkan ja-
watankuasa bersama ba-

gi membincang isu berkaitan mi-
nya k s aw i t , k a t a M e n te r i
Perusahaan Perladangan dan Ko-
moditi, Tan Sri Bernard Dom-
pok.

Persetujuan itu dinyatakan
Menteri Pertanian, Makanan Per-
tanian dan Perhutanan Perancis,
Stephane Le Foll sewaktu me-
syuarat bersama Tan Sri Bernard
Dompok sempena Misi Ekonomi
dan Promosi Minyak Sawit ke Pe-
rancis pada 13 dan 14 September
lalu.

Turut serta dalam misi itu,
Ketua Pengarah MPOB, Datuk Dr.

Choo Yuen May; Pengurus Se-
rantau MPOB Eropah, Dr Nagen-
dran Balasundram dan Pegawai
Khidmat Nasihat Teknikal
MPOB.

Misi yang diketuai Tan Sri Ber-
nard Dompok itu bertujuan
memberi penjela-
san dan membe-
tulkan persepsi
negatif terhadap
m i ny a k s aw i t
oleh pengguna di
samping mengin-
tai peluang dan
kerjasama untuk
mengembangkan
pasaran minyak
sawit dan produk
berkaitannya di
Perancis.

Atur program
Pelbagai program
diatur sempena
misi ini seperti
mesyuarat bersa-
ma Menteri Perta-
nian, Makanan
Pertanian dan
Perhutanan Pe-
rancis, Stephane Le Foll; perjum-
paan bersama pengimport, perun-
cit dan pengilang produk sawit
Perancis dan temuramah serta si-

dang media dengan media Peran-
cis.

Mesyuarat bersama pengim-
port, peruncit dan pengilang pro-
duk sawit Perancis dihadiri 16
organisasi. Pada mesyuarat ini,
Tan Sri Bernard Dompok men-

jelaskan bahawa
industri minyak
sawit Malaysia
adalah industri
ya n g m a m p a n
dan dikawal selia
lebih 60 undang-
undang dan per-
aturan.

Beliau berkata,
keluasan tanah di
Malaysia masih la-
gi dilitupi oleh 56
peratus kawasan
hutan dan taman
negara, kawasan
perlindungan hi-
dupan liar dan ri-
zab hutan.

“Malaysia se-
dang berusaha
untuk mening-
katkan hasil pe-
n g e l u a r a n m i-

nyak sawit dengan menanam se-
mula pokok sawit yang sudah
tua dan kurang produktif me-
lalui Amalan Pertanian Baik

(GAP).
“Malaysia menyasarkan untuk

meningkatkan pengeluaran mi-
nyak sawit dari 4 tan sehektar
setahun kepada 8 tan sehektar
setahun menjelang tahun 2020,”
katanya.

Temuramah dan sidang media
dengan media Perancis turut di-
atur bertujuan untuk memberi-
kan maklumat yang tepat yang
diharap dapat menjernihkan per-
sepsi negatif masyarakat Perancis
terhadap minyak sawit.

» Beri penjelasan
dan perbetul
persepsi negatif
terhadap
minyak sawit

Malaysia sedang
berusaha untuk
meningkatkan hasil
pengeluaran minyak
sawit dengan
menanam semula
pokok sawit yang
sudah tua dan kurang
produktif melalui
Amalan Pertanian
Baik (GAP).”

Tan Sri Bernard Dompok,
Menteri Perusahaan
Perladangan dan Komoditi

Tan Sri Bernard Dompok dan Stephane Le Foll semasa mesyuarat dua hala
sempena lawatan Misi Ekonomi dan Promosi Minyak Sawit ke Perancis.

Menteri promosi sawit
ke Perancis, Romania
» Kerjasama
tingkat dagangan
minyak sawit
ke Eropah Timur

Pada tahun 2011, jumlah kawasan tanaman sawit di Malaysia
adalah 5 juta hektar. Perkembangan yang dinamik ini me-
nunjukkan bahawa industri sawit terus berkembang dan
menyumbang kepada pendapatan negara serta menawarkan
peluang pekerjaan.

Industri sawit amat bergantung kepada tenaga kerja dalam
aktiviti ladang. Tahun lalu, keperluan tenaga kerja bagi
ladang sawit menjangkau sehingga 491,339 dan sebanyak 92
peratus adalah untuk keperluan ladang. Tenaga kerja asing
dalam perladangan sawit menjangkau 75.9 peratus. Oleh itu,
penggunaan kaedah mekanisasi wajar dipertingkatkan untuk
kesinambungan industri sawit jangka masa panjang.

MPOB sedang dan telah membangunkan pelbagai tek-
nologi mekanisasi yang berjaya dikomersialkan seperti Gra-
bber, treler motosikal, alat pemotong bermotor (CANTAS) dan
jentera pengangkut buah tandan segar (BTS) Beluga untuk
kawasan tanah gambut dan lembut.

MPOB sering menjalankan usaha sama dengan syarikat
tempatan bagi membangunkan jentera kegunaan ladang.
Adalah menjadi visi MPOB supaya semua
operasi ladang dapat dimekanisasikan di
mana produktiviti ladang dapat diting-
katkan dengan tenaga kerja yang mi-
nimum dan kos operasi yang rendah.

Jentera penuai mekanikal sedang di-
bangunkan bagi menangani isu penuaian
pokok yang berketinggian melebihi 10
meter yang tidak dapat dicapai CANTAS.

Jentera yang dioperasikan seorang
operator ini mampu untuk menuai, me-
ngutip serta memunggah BTS dan dapat
mengurangkan masalah buah relai. Bagi
pengangkutan BTS dalam ladang pula,
kebanyakan jentera yang dibangunkan
mengutamakan mobiliti di kedua-dua
kawasan rata dan beralun yang sekali gus
membantu meningkatkan produktiviti.

Bagi kawasan berair atau lembut se-
perti tanah gambut, penggunaan jentera berantai dapat
menangani masalah BTS yang tidak dapat dikeluarkan dari
ladang. Jentera kecil boleh milik juga banyak dibangunkan
bagi kegunaan pekebun kecil seperti treler motosikal, kereta
sorong bermotor/bateri dan alat pengangkut jenis kompak.

Kepentingan buah relai juga ditekankan dalam pem-
bangunan alat mekanisasi seperti merekabentuk alat pe-
mungut buah lerai menggunakan tenaga sedutan hampagas
atau cara yang lebih ringkas, pemungut golekan.

Penggunaan alat mekanisasi sememangnya bertujuan me-
ngurangkan tenaga kerja. Sebagai contoh, CANTAS dapat
menjimatkan separuh keperluan tenaga kerja berbanding
cara manual. Nisbah tenaga kerja:tanah juga dapat diting-
katkan dari 1tenaga kerja:21 hektar kepada 1 tenaga kerja:39
hektar.

Bagi mencetus dan menggalakkan penggunaan alat CAN-
TAS di ladang sawit, MPOB menawarkan Skim Diskaun
CANTAS (SKIDIC) di mana potongan sebanyak RM1,000 seunit
diberikan kepada pembeli yang layak. Skim CANTAS Untuk
Semua (SCANS) pula adalah pinjaman yang diberikan kepada
pekebun kecil berdaftar sebagai ahli koperasi, bagi mem-
bolehkan mereka berpeluang memiliki CANTAS.

Bagi meningkatkan minat anak watan untuk menceburi
industri sawit, MPOB sedang giat menawarkan latihan ke-
mahiran pengendalian dan pembaikan jentera ladang me-
nerusi Kursus Operator Mekanisasi Ladang (KOML).

Pendedahan mereka kepada senario alam pekerjaan juga
diberikan melalui latihan industri di ladang komersial ter-
pilih. Kini, hampir kesemua lepasan KOML berjaya diambil
bekerja di ladang komersial selepas menamatkan pengajian.

Pada 23 dan 24 Oktober 2012, MPOB akan menganjurkan
seminar mekanisasi kelima, iaitu PalmMech 2012 yang akan
menyediakan platform perbincangan mengenai isu-isu me-
kanisasi. Tema kali ini adalah ‘Accelerating Mechanisation for
Higher Productivity’.

Pembentang kertas kerja berpengalaman luas dalam in-
dustri sawit akan mengemukakan perkembangan serta tek-
nologi baru dalam mekanisasi. Peserta juga berpeluang
melihat demonstrasi jentera terkini oleh pengeluar jentera
yang akan mempamerkan serta membuat demonstrasi jen-
tera di ladang.

Adalah menjadi harapan MPOB agar pihak industri me-
ningkatkan penerapan mekanisasi ladang, demi peningkatan
produktiviti pekerja ladang. Di samping itu, dengan adanya
lepasan anak muda bertauliah melalui KOML, sedikit se-
banyak kebergantungan industri ini kepada tenaga kerja
asing dapat dikurangkan. Ini dapat menjamin kesejahteraan
industri sawit negara untuk jangka masa panjang.

MPOB jalin kerjasama dengan Maccaferri

Tan Sri Bernard Dompok bersama Datuk Dr Choo Yuen May dan Carlo
Allaria melihat dokumen MoU yang baru ditandatangani antara MPOB
dan Maccaferri untuk bekerjasama menjalankan penyelidikan dan
pembangunan teknologi kilang sawit. Turut kelihatan Tan Sri Shahrir
Abdul Samad (belakang kanan).

Oleh Dr Yeong Shoot Kian
yeong@mpob.gov.my

BUCHAREST

M
enteri Perusahaan Perla-
dangan dan Komoditi,
Tan Sri Bernard Dompok,

mengetuai delegasi Misi Ekonomi
dan Promosi Minyak Sawit ke Pe-
rancis dan Romania selama 8 hari
untuk mempromosikan minyak
sawit dan produk berasaskannya.

Misi berkenaan juga disertai pe-
gawai kanan dari sektor awam dan
swasta. Lembaga Minyak Sawit Ma-
laysia (MPOB) diketuai Ketua Pe-
ngarah, Datuk Dr Choo Yuen May;
Pengurus Serantau MPOB (Ero-
pah), Dr Nagendran Balasundram
dan Pegawai-pegawai Kanan.

Turut sama, Pengerusi Majlis
Minyak Sawit Malaysia (MPOC),
Datuk Lee Yeow Chor dan Ketua
Pegawai Eksekutifnya, Tan Sri Dr

Yusof Basiron.
Di sini, Tan Sri Bernard Dompok

merasmikan Seminar Perdagangan
Minyak Sawit (POTS) Romania di
JW Marriott Grand Hotel, yang di-
sertai lebih kurang 320 orang pe-
serta. POTS adalah program an-
juran bersama MPOB dan MPOC.

Jaringan kerjasama
Dalam ucapan perasmian POTS
Romania, Tan Sri Bernard Dom-
pok berkata, POTS Romania ada-
lah platform yang membuka ja-
ringan kerjasama antara Malaysia-
Romania bagi meningkatkan per-
dagangan minyak sawit ke rantau
Eropah Timur yang mempunyai
penduduk seramai 292 juta.

Selain itu, kedudukan geografi
Romania yang strategik bersebe-
lahan Laut Hitam dan mempunyai
kemudahan pelabuhan yang baik
iaitu Pelabuhan Constanta adalah
pintu masuk kepada pengimpor-
tan minyak sawit ke negara-ne-
gara jiran.

Sebanyak 10 kertas kerja dan
satu kertas plenari dibentangkan
pada POTS Romania yang menyen-
tuh beberapa isu seperti perda-
gangan, nutrisi, aplikasi dalam pro-
duk makanan dan bukan makanan
dan kemampanan minyak sawit.

Datuk Dr Choo yang memben-
tang kertas kerja bertajuk ‘Mala-
ysian Oil Palm Industry: Enhancing
Competitiveness’ menjelaskan, in-
dustri Sawit Malaysia berupaya me-
ningkatkan daya saing dalam me-
nempuhi cabaran global.

Sewaktu pembentangan, Datuk
Dr Choo menggariskan tiga mesej
utama bagi minyak sawit Malaysia
berupaya berdaya saing di pasa-
ran iaitu industri sawit Malaysia
adalah sangat kompetitif dan ce-
kap, justeru industri minyak Ro-
mania boleh yakin dengan beka-
lan berterusan produk sawit Ma-
laysia.

Mesej kedua ialah produk mi-
nyak sawit Malaysia adalah mam-
pan dan hijau dengan kesan kar-
bon yang rendah dan mesej ketiga
minyak sawit Malaysia disokong
usaha penyelidikan dan pemba-
ngunan yang sentiasa menjana ke-
gunaan baru dan produk yang te-
rus menikmati penambahbaikan.

Selain itu, aktiviti pameran mem-
babitkan penyertaan 17 syarikat dan
demonstrasi masakan mengguna-
kan minyak sawit turut diadakan.
Pameran dan demonstrasi diadakan
bagi memperlihatkan kesesuaian
dan kestabilan minyak sawit sebagai
minyak gorengan.

Oleh Che Johari Mamat
mjohari@mpob.gov.my

KUALA LUMPUR

L
embaga Minyak Sawit Malay-
sia (MPOB) dan Maccaferri
(M) Sdn Bhd memeterai Per-

janjian Persefahaman (MoU) di se-
buah restoran di Kampung Pan-
dan baru-baru ini bagi bekerja-
sama menjalankan penyelidikan
dan pembangunan teknologi ’Oil
Separation and Recovery Process’
untuk kegunaan di kilang sawit.

Pada majlis itu, MPOB diwakili
Ketua Pengarah, Datuk Dr Choo
Yuen May manakala Maccaferri
diwakili Presiden Dewan Pernia-
gaan dan Perindustrian Itali Ma-
laysia, Carlo Allaria.

Majlis menandatangani itu di-
saksikan Menteri Perusahaan Per-
ladangan dan Komoditi, Tan Sri
Bernard Dompok. Turut hadir, Pe-
ngerusi MPOB, Tan Sri Shahrir Ab-
dul Samad dan Ketua Pegawai Ek-
sekutif Maccaferri Asia, Ugo Cas-
tellotti.

Tan Sri Bernard Dompok se-
masa berucap mengalu-alukan
usaha kerjasama teknikal antara
MPOB dan Maccaferri bagi mem-
bangun teknologi meningkatkan
prestasi dan efisiensi kilang sawit
terutama untuk meningkatkan ka-
dar perahan minyak (OER).

“Maccaferri, walaupun baru
terbabit dengan industri sawit, na-
mun adalah syarikat yang ber-
pengalaman luas dalam bidang
teknologi pengasingan minyak
dan mengutip minyak tumpah te-
rutama yang terapung di lautan.

“Teknologi ini digunakan di ke-
banyakan kilang keluli dan di lau-
tan sewaktu berlakunya tumpa-
han minyak yang diangkut dengan
kapal akibat pelanggaran dan ke-
malangan,” katanya.

Beliau berkata, teknologi ini
adalah sangat bersesuaian untuk
digunakan di kilang sawit yang
memerlukan proses pengasingan
minyak dengan bahan asing yang

lain bagi menghasilkan minyak
sawit berkualiti dan selamat di-
makan.

“Pada masa sama melalui peng-
gunaan teknologi ini juga mereka
berupaya mengekstrak semula
tinggalan minyak yang gagal di-
perah melalui proses pengekstra-
kan yang biasa digunakan dan
sekali gus meningkatkan OER ki-
lang sawit.

“Dengan harga pasaran minyak
sawit yang melebihi RM2,000 satu
tan masa kini, setiap titik minyak
sawit yang berjaya diperah dan
diekstrak oleh kilang adalah ke-
untungan dan peningkatan kepa-
da pendapatan,” katanya.



6 OKTOBER 2012 SABTU 3

Biomas sawit
hasilkan MDF
» MPOB, LKTN
serta Donghwa
meterai
kerjasama

Dato’ Hamzah (tiga dari kanan, belakang) menyaksikan Ketua Pengarah MPOB, Datuk Dr Choo Yuen May (kiri,
depan); Ketua Pengarah LKTN, Ahmad Loman (tengah, depan) dan Pengurus Besar Donghwa Malaysia, Won
Bae Kim (kanan, depan) bertukar dokumen Memorandum Persafahaman (MoU) bagi kerjasama
penyelidikan untuk menghasilkan Medium Density Fiberboard (MDF) dari bahan kenaf dan biomas
sawit. Turut kelihatan Pengerusi LKTN, Datuk Ismail Kassim (dua dari kiri, belakang) dan TKSU MPIC,
M.Nagarajan (kiri)

36 OKTOBER 2012 SABTU

35 peserta dari 17 negara sertai suaikenal sawit

Dato’ Hamzah Zainudin semasa merasmikan Program Suaikenal
Minyak Sawit Kali Ke-32. Turut kelihatan Tan Sri Shahrir Abdul Samad
(belakang), Datuk Dr Choo Yuen May (dua dari kanan), Ahli Lembaga
MPOB, Datuk Tan Yong Ghee (kiri).

Oleh Che Johari Mamat
mjohari@mpob.gov.my

Kuala Lumpur

L
embaga Minyak Sawit Ma-
laysia (MPOB) bersama Lem-
baga Kenaf dan Tembakau

Negara (LKTN) dan syarikat Dong-
hwa Malaysia Holdings Sdn Bhd
menandatangani Memorandum
Persafahaman (MoU) bagi beker-
jasama dalam penyelidikan dan
pembangunan untuk menghasil-
kan Medium Density Fiberboard
(MDF) atau papan gentian ber-
ketumpatan sederhana dari ba-
han mentah campuran kenaf,
biomas sawit, kayu getah dan ka-
yu keras tropika campuran.

Timbalan Menteri Perusahaan
Perladangan dan Komoditi, Dato’
Hamzah Zainudin yang menyak-
sikan majlis menandatangani

MoU itu berkata, kerjasama bagi
menghasilkan MDF bersumber-
kan komoditi itu adalah pende-
katan strategik Kerajaan melalui
perkongsian kepakaran dan ke-
mudahan penyelidikan dan pem-
bangunan yang sedia ada pada
agensi di bawah Kementerian Pe-
rusahaan Perladangan dan Ko-
moditi (MPIC).

“Ketiga-tiga pihak akan me-
mainkan peranan masing-ma-
sing mengikut fungsi agensi da-
lam penyelidikan dan pembangu-
nan bagi menghasilkan MDF
mesra alam yang berupaya mem-
buka peluang pasaran sama ada
di dalam atau di luar negara.

“Kajian itu juga akan dapat
memberi dimensi baru kepada
penggunaan kenaf dan sisa bio-
mas sawit ekoran kekurangan be-
kalan bahan mentah berasas ka-
yu dalam industri pembuatan
MDF dalam negara pada masa
kini,” katanya.

Mesra alam
Melalui hasil penyelidikan dan
pembangunan ini, pengusaha
yang mengeluarkan produk MDF
akan mempunyai alternatif ba-
han mentah baru yang mesra

alam dan kajian ini juga dapat
meningkatkan keyakinan mereka
untuk menggunakan kenaf dan
biomas sawit dalam penghasilan
produk MDF pada masa hada-
pan.

Dato’ Hamzah berkata, melalui
kerjasama ini LKTN akan menye-
diakan bahan mentah kenaf un-
tuk diuji penyelidik mengguna-
kan kemudahan dan kepakaran
yang dibangunkan MPOB.

Donghwa pasar produk
“Hasil penyelidikan berkenaan
kemudian akan dikomersialkan
syarikat Donghwa Malaysia
Holdings Sdn Bhd yang mempu-

nyai pengalaman luas dalam
menghasilkan dan memasarkan
produk MDF,” katanya.

Kini, Donghwa menggunakan
1,800 hingga 2,000 tan batang ge-
tah dan antara 120 hingga 150 tan
batang sawit bagi menghasilkan
MDF. Berikutan kekurangan be-
kalan, Donghwa mengenalpasti
tanaman kenaf sebagai bahan
mentah yang berpotensi untuk
menghasilkan MDF.

Melalui kerjasama ini, dianggar-
kan potensi penggunaan kenaf da-
lam campuran bahan mentah bio-
mas sawit dan sumber kayu lain
bagi penghasilan MDF adalah se-
kitar 5 hingga 20 peratus sekali gus

akan memberi impak ke atas per-
mintaan kenaf dalam negara.

Dato’ Hamzah berkata, beliau
yakin melalui kerjasama ini akan
menghasilkan situasi menang-me-
nang kepada semua pihak terbabit
yang juga akan berupaya menjana
pendapatan kepada negara.

Turut hadir Pengerusi LKTN,
Dato’ Ismail Kassim; Timbalan
Ketua Setiausaha MPIC, M Na-
garajan; Ketua Pengarah MPOB,
Datuk Dr Choo Yuen May; Ketua
Pengarah LKTN, Ahmad Loman
dan Ketua Pengarah Pertanian
Unit Perancangan Ekonomi Ja-
batan Perdana Menteri, Hasan
Ismail.

Oleh Norazura Aila Mohd
Hassim
azuraaila@mpob.gov.my

KUALA LUMPUR: MPOB baru-baru
ini menganjur Program Suaikenal
Minyak Sawit Malaysia kali ke-32
yang merupakan program tahu-
nan anjuran MPOB bersama Prog-
ram Kerjasama Teknikal Malaysia
(PKTM) di bawah Kementerian
Luar Negeri.

Seramai 35 peserta daripada 17
negara menghadiri program ber-
kenaan. PKTM adalah penaja uta-
ma dengan menaja seramai 24
peserta, manakala MPOB menaja
7 peserta dan selebihnya peserta
persendirian.

Program Suaikenal Minyak Sa-
wit Kali Ke-32 itu telah diras-
mikan Timbalan Menteri Peru-
sahaan Perladangan dan Komo-
diti, Dato’ Hamzah Zainuddin.
Turut hadir, Pengarah Bahagian
Penyelidikan Pembangunan Pro-
duk & Khidmat Nasihat, MPOB,
Dr. Kalanithi Nesaretnam.

Dato’ Hamzah berkata, prog-
ram ini adalah modul intensif
pengenalan kepada minyak sawit
Malaysia bagi tujuan memberi
pendedahan berkaitan komoditi
ini kepada peserta luar yang ne-
garanya tidak menanam sawit
tetapi mengimport minyak sawit
untuk makanan dan industri.

Pendedahan ini merangkumi
sektor huluan, hiliran tanaman

sawit, pengenalan sifat fizikal
dan kimia minyak sawit terma-
suk isu-isu pemakanan, ekonomi
dan kawalan mutu oleh pence-
ramah yang pakar dalam bidang
berkenaan.

“Kita ingin mendedahkan ke-
pada mereka bahawa minyak sa-
wit dari Malaysia dihasilkan secara
mampan, mesra alam dan yang
lebih utama adalah selamat untuk
digunakan sebagai bahan maka-
nan dan terjamin kualitinya.

“Ketika ini, minyak sawit dan
produk berasaskannya dieksport
ke lebih 150 negara untuk ke-

gunaan makanan dan industri.
Sejumlah 57.1 peratus minyak
dan lelemak yang diniagakan di
pasaran dunia adalah minyak sa-
wit,” katanya.

Ketua Pengarah MPOB, Datuk
Dr Choo Yuen May turut mem-
bentangkan kertas kerja bertajuk
‘Palm Oil in the Global Oils and
Fats Market’ dan menghadiri sesi
perbincangan pada hari terakhir
program.

Majlis penutupan dan pe-
nyampaian sijil kepada peserta
disempurnakan oleh Tan Sri
Shahrir Abdul Samad.



Oleh Dr Anis Mohktar
nitar@mpob.gov.my

Kuala Lumpur

I
ndustri Sawit Malaysia setiap
tahun menghasilkan 80 juta
tan biojisim sawit berasaskan

berat kering yang terdiri tandan
kosong, fiber mesokarpa, batang
sawit dan juga pelepah sawit se-
tiap tahun.

Timbalan Menteri Perusahaan
Perladangan dan Komoditi, Dato
Hamzah Zainuddin, berkata da-
ripada jumlah itu, sebanyak 45
juta tan efluen kilang sawit yang
mengandungi biojisim pejal juga
dihasilkan.

Beliau berkata demikian dalam
ucapannya ketika merasmikan
Persidangan Antarabangsa Bioji-
sim Sawit 2012 anjuran MPOB.

Katanya, industri berkaitan sa-
wit menyelesaikan masalah bioji-
sim yang terlalu banyak ini. Con-
tohnya penggunaan kaedah tra-
disional seperti menggunakan
shell dan fiber mesokarp sebagai
bahan bakar boiler menghasilkan
stim untuk pemprosesan dan be-
kalan elektrik menjimatkan kos
bahan bakar.

“Kilang juga mula mengguna-
kan efluen (POME) menghasilkan
biogas sebagai bahan bakar,” ujar-
nya.

Sementara itu. Malaysia me-
ngeluarkan polisi dan program
meningkatkan penggunaan bioji-
sim sawit.

Lima polisi
Lima polisi bahan bakar yang

diumumkan pada 2001 menge-
nalpasti tenaga diperbaharu se-
bagai bahan bakar kelima selepas
minyak, gas, arang batu dan hi-
droelektrik membekalkan tenaga
kepada negara.

Tenaga dari biojisim ini salah
satu sumber tenaga penting dan
industri sawit menyumbang yang
banyak. Di bawah program SREP,
17 projek biojisim sawit dan
enam projek biogas diluluskan
untuk penyambungan grid. Dari
jumlah itu empat loji biojisim
dan dua loji biogas berjumlah 43
megawat kapasiti disambungkan
ke grid.

Selain membekalkan tenaga
grid, industri sawit juga aktif da-
lam projek berkaitan biojisim se-
perti Clean Development Mecha-
nism (CDM).

26 projek biokompos
Sehingga Jun tahun ini sebanyak
26 projek biokompos, 24 projek
tenaga biojisim dan 36 projek bio-
gas industri sawit mendaftar un-
tuk program CDM di bawah ‘Uni-
ted Nations Framework Conven-
tion on Climate Change’.

Sementara pada Ogos lalu la-
pan projek tenaga dari biojisim
memperoleh Certif ied Em-
missions Reduction or Carbon
Credits bersamaan 1.61 juta tan
karbon dioksida setara dan 12
projek biogas memperoleh ‘ca-
rbon credit’ bersamaan 363,845
tan karbon dioksida setara.

Katanya, sebagai usaha mengu-
rangkan karbon, MPOB memba-
ngunkan loji rintis pertama peng-
hasilan biodiesel sawit dengan
kapasiti 3,000 tan biodiesel sawit

Malaysia hasil
80 tan biojisim
sawit setahun

75 hadir persidangan
mapan anjuran MPOB

» 45 juta tan efluen kilang sawit
ada biojisim pejal juga dihasilkan

Dato’ Hamzah Zainudin semasa merasmikan Persidangan Antarabangsa Biojisim Sawit MPOB 2012. Turut
kelihatan Timbalan Ketua Setiausaha MPIC, Mohd Sanuri Shahid (kanan) dan Datuk Dr. Choo Yuen May (kiri).

Tan Sri Shahrir Abdul Samad (empat dari kiri) bersama pembentang kertas kerja sempena Persidangan
Kemampanan Minyak sawit di Sydney, Australia anjuran MPOB. Turut kelihatan Pesuruhjaya Tinggi
Malaysia ke Australia, Datuk Salman Ahmad (kiri) dan Pengarah PDAS MPOB, Dr Kalanithi Nasaretnam (dua
dari kiri).

setahun.
Teknologi ini ditingkatkan ke

skala komersial dan kini ada
enam loji komersial termasuk di
Korea Selatan dan Thailand.

Kejayaan R&D biodiesel sawit
mewujudkan National Biofuel Po-
licy pada 2006 diikuti dengan
implementasi program B5 di Ma-
laysia. Program B5 ini memba-
bitkan percampuran lima pera-
tus biodiesel sawit dengan 95 pe-
ratus diesel.

Di bawah Program Transfor-
masi Ekonomi (ETP), industri sa-
wit dikenal pasti salah satu dari
12 NKEA yang diberi fokus untuk
meningkatkan pendapatan rak-
yat pada 2020.

Bagi industri sawit sendiri, la-
pan EPP dikenal pasti dan dua
berkaitan biojisim sawit. Di ba-
wah EPP 5, semua kilang sawit
diharap mengadakan kemuda-
han perangkap biogas pada 2020.
Ini untuk memastikan efluen di-
gunakan sepenuhnya dalam
penghasilan tenaga diperbaharu.
Hingga kini 55 loji biogas diba-
ngunkan dan 16 lagi dalam proses
pembinaan manakala 150 dalam
proses perancangan.

Kerajaan juga melancarkan
‘National Biomass Strategy’ pada
November 2011 dengan fokus

biojisim sawit dan kemudian ke-
pada biojisim sektor lain.

Produk hiliran
Strategi ini memberi peluang ke-
pada Malaysia mengutamakan
biojisim terutama biojisim sawit
untuk kegunaan produk hiliran
bernilai tinggi selain bahan bakar
untuk stim dan penghasilan te-
naga elektrik. Strategi ini mem-
beri peluang untuk kluster ber-
asaskan tenaga dan biokimia.

Diharapkan ia mampu meng-
hasilkan tambahan kepada GNI
sebanyak RM30 juta dan mewu-
judkan tambahan pekerjaan se-
banyak 67,000 pada 2020.

Penekanan seterusnya diberi-
kan kepada R&D biojisim sawit.
MPOB juga membangunkan pu-
sat teknologi biojisim (Biomass
Technoloy Centre, BTC) pada
2001 untuk menukarkan biojisim
kepada produk bernilai tambah
termasuk pulpa, papan lapis, pa-
pan gentian sederhana, komposit
gentian plastik dan produk lain
berasaskan kayu.

Ini akan meningkatkan tam-
bahan pendapatan kepada indus-
tri dalam jangka masa panjang
dan juga akan meningkat imej
industri sawit sebagai industri
mesra alam sekitar melalui pen-

dekatan sisa sifar.
Bagaimanapun isu berkaitan

bekalan bahan biojisim dan har-
ga yang tidak stabil memberi ke-
sukaran kepada pertumbuhan in-
dustri berasaskan biojisim. Ia
menghalang syarikat melabur da-
lam penghasilan produk biojisim
sawit ini.

Bagi menyelesaikan isu ini, per-
kongsian bersama dengan peng-
hasil biojisim terutama dari sya-
rikat perladangan besar perlu di-
wujudkan.

Salah satu peneraju kepada
penggunaan biojisim adalah pe-
ngurangan pelepasan gas rumah
hijau.

Perdana Menteri mengumum-
kan pada Convention of Parties of
the United Nations Framework
Convention on Climate Change
untuk menurunkan intensiti
GHG per Gross Domestic Product
(GDP) sehingga 40 peratus pada
2020.

Jika semua kilang sawit me-
merangkap gas methane, lebih
kurang 17 juta karbon dioksida
dapat dikurangkan setahun.
Penggunaan biojisim sawit untuk
penghasilan produk biokompo-
sit, biokimia dan generasi kedua
biofuel juga akan menyumbang
kepada pengurangan pelepasan

Oleh Nik Aznizan Nik Ibrahim
aznizan@mpob.gov.my

Sydney: Seramai 75 peserta da-
ripada pelbagai pertubuhan bu-
kan kerajaan (NGO), zoo, indus-
tri makanan dan universiti
menghadiri Persidangan Ke-
mampanan dan Usaha Pemuli-
haraan oleh industri sawit Ma-
laysia anjuran Lembaga Minyak

Sawit Malaysia (MPOB), di sini,
baru-baru ini.

Persidangan yang dipengerusi-
kan Pengerusi MPOB, Tan Sri
Shahrir Abdul Samad itu turut
dihadiri Pesuruhjaya Tinggi Ma-
laysia ke Australia, Dato’ Salman
Ahmad dan Konsul Kehormat Ma-
laysia ke Australia Selatan, Datuk
Hassan Salleh.

Muka 5

Lawatan perkukuh kerjasama 2 hala
» Delegasi MPOB ke Canberra
bertemu ahli Parlimen Australia

Oleh Nik Aznizan Nik Ibrahim
aznizan@mpob.gov.my

Canberra

P
engerusi MPOB, Tan Sri
Shahrir Abdul Samad, me-
ngetuai delegasi MPOB ke

Canberra bagi mengadakan per-
temuan dua hala bersama ahli
Parlimen Australia. Rombongan
turut disertai Pesuruhjaya Tinggi
Malaysia ke Australia, Dato’ Sal-
man Ahmad dan Pengarah NKEA
Minyak Sawit dan Getah, PEMAN-
DU, Ku Kok Peng.

Ini adalah lawatan kali kedua
Tan Sri Shahrir ke Canberra. La-
watan pertama beliau ialah pada
November tahun lalu di mana
beliau bertemu dengan Senator
Nicholas Xenophan dan Rowan
Ramsey.

Sebelum itu, kedua-dua ahli
Parlimen ini sudah menerima
jemputan Tan Sri Shahrir untuk
menghadiri Sabah Wildlife Con-

Tan Sri Shahrir Abdul Samad (kanan) dan delegasi Malaysia bergambar kenangan bersama Menteri
Pendidikan Sekolah, Pendidikan Awal Kanak-Kanak dan Remaja Australia, Peter Garret (empat dari kanan).

servation Colloquium 2012 yang
diadakan pada Januari 2012 di
Kota Kinabalu, Sabah.

Usaha capai industri mampan
Kehadiran ahli Parlimen bebas dan
wakil Parti Liberal ini memberi
pendedahan kepada mereka ter-
hadap usaha ke arah mencapai
industri mampan dan usaha-usaha
yang dijalankan oleh Kerajaan dan
industri sawit dalam pemulihara-
an biodiversiti hutan tropika.

Pada lawatan kali ini, Tan Sri
Shahrir bertemu Greg Hunt yang
bersetuju untuk bekerjasama de-
ngan Malaysia di dalam usaha
pemuliharaan hidupan liar di
Malaysia.

Beliau menunjukkan minat
untuk menyalurkan dana khas
melalui badan pemuliharaan
Australia untuk menjalankan ak-
tiviti-aktiviti pemuliharaan di
Malaysia.

Pertemuan turut diadakan de-
ngan Julie Bishop, John Cobb dan
Senator Richard Colbeck.

Pertemuan ini diatur khas oleh
Rowan Ramsey, ahli Parlimen
yang sudah menjadi rakan baik
industri sawit Malaysia.

Selain itu, pelajar dari Sekolah
Tinggi Perempuan Burwood su-
dah menulis surat kepada Pesu-
ruhjaya Tinggi Malaysia ke Aus-
tralia, Dato’ Salman Ahmad, me-
luahkan kebimbangan mereka
terhadap kesan ke atas alam se-
kitar akibat pembukaan ladang
sawit di Malaysia. Perkara ini te-
lah dibincangkan semasa perte-

muan dengan Menteri Pendidi-
kan Sekolah, Pendidikan Awal Ka-
nak-Kanak dan Remaja Australia,
Peter Garret.

Lawatan ke Sabah
“Empat pelajar dan dua guru pe-
ngiring dari sekolah berkenaan
dijemput datang ke Sabah bagi
melihat sendiri usaha-usaha pe-
muliharaan hidupan liar yang di-
jalankan oleh Malaysia.”

“Kami berharap selepas me-
reka pulang ke Australia nanti,

mereka akan berkongsi cerita
dan pengalaman mereka di Ma-
laysia bersama rakan-rakan me-
reka.

“Industri sawit mempunyai
peranan yang sangat besar bagi
melaksanakan strategi yang su-
dah diperincikan di dalam Pelan
Tindakan,” kata Tan Sri Shahrir
ketika menyerahkan satu set Pe-
lan Tindakan Hidupan Liar
orang utan, badak sumbu dan
gajah kepada ahli-ahli Parli-
men.

Perjelas fakta sawit

Persidangan diadakan bertepatan dengan kemun-
cak kempen yang dilancarkan oleh media Australia
yang mendakwa industri sawit memusnahkan hi-
dupan liar dan faktor utama hutan hujan tropika
ditebang secara berleluasa di rantau Asia Teng-
gara.

Tan Sri Shahrir berkata: “Kami ingin memberi
gambaran sebenar dan telus mengenai industri sawit
Malaysia yang melepasi tahap tuntutan tidak berasas
dan berkongsi maklumat dengan pengguna di Aus-
tralia.”

Menurutnya, industri sawit di Malaysia telah me-
nuju ke arah industri mampan dan terbabit secara
langsung di dalam usaha-usaha pemuliharaan.

Lapan kertas kerja dibentangkan pada persidangan
berkenaan termasuk oleh Dato’ Carl Bek Nielsen (United
Plantations Bhd), Dr Carl Traeholt (Copenhagen Zoo), Dr
Marc Ancrenaz (HUTAN), Khairudin Hashim (Sime Dar-
by), Rachel Lowry (Zoos Victoria), Kim Leighton (Aus-
tralian Food & Grocery Council), Tim Cronin (WWF
Australia) dan Darrel Webber (RSPO).

Persidangan turut dihadiri Jess Pannazola, penuntut
kursus biodiversiti dan pemuliharaan di Flinders Uni-
versity di Adelaide yang melancarkan laman sesawang
– change.org – untuk mendapatkan tandatangan
orang ramai bagi menyekat penggunaan minyak sawit
oleh Subway, pembuat sandwich terkenal.

Di samping itu, enam pelajar Sekolah Tinggi Pe-
rempuan Burwood yang menulis kepada Pesuruhjaya
Tinggi Malaysia ke Australia, meluahkan kebimba-
ngan mereka terhadap kesan ke atas alam sekitar
akibat pembukaan ladang sawit di Malaysia turut
menghadiri persidangan tersebut.

Tan Sri Shahrir menjemput empat pelajar dan dua
guru pengiring dari sekolah berkenaan untuk melawat
Malaysia bagi melihat sendiri ladang sawit diurus dan
usaha pemuliharaan yang dijalankan oleh industri
sawit Malaysia.

Persidangan ini berjaya dalam usaha memberikan
penjelasan dan menyatakan fakta yang betul ber-
kaitan minyak sawit.

149 peserta terima sijil KOML

Dato’ Hamzah menyampaikan cenderahati kepada pelatih terbaik KOML,
Mohd Fadhil Ishak sempena Majlis Penyampaian Sijil KOML Sesi Mac 2012. Turut
kelihatan Timbalan Ketua Pengarah (Perkhidmatan) MPOB, Ahmad Sidek Stroo
(kanan) dan Setiausaha Bahagian Penggalakan Inovasi & Modal Insan (PIMI),
MPIC, Razali Ab. Malik (dua dari kiri).

nunjukkan industri perladangan sa-
wit amat bergantung kepada tenaga
buruh asing yang mencecah 373,049
orang iaitu kira-kira 75.29 peratus
dari keseluruhan tenaga buruh iaitu
491,339 orang.

“197,423 daripada keseluruhan te-
naga buruh adalah membabitkan ker-
ja penuaian dan daripada jumlah itu
92 peratus atau 181,661 orang adalah
tenaga kerja asing,” katanya.

Keadaan ini adalah amat membim-
bangkan dan langkah proaktif perlu
dikenal pasti dan dilaksanakan.

Sehubungan itu, beliau turut me-
nyarankan agar pekebun kecil sawit
atau estet persendirian untuk meng-
gunakan kaedah penjenteraan ladang
dalam aktiviti perladangan mereka

bagi meningkatkan produktiviti dan
memperoleh pendapatan yang lebih
tinggi.

Hal ini sejajar hasrat Kerajaan
menjadikan Malaysia sebagai sebuah
negara yang mempunyai rakyat ber-
pendapatan tinggi.

Pada majlis itu pelatih berkenaan
dianugerahkan sijil IMPAC dan Sijil
Kemahiran Malaysia (SKM).

Dato’ Hamzah berkata, Kursus
Operator Mekanisasi Madang diik-
tiraf sebagai latihan kemahiran oleh
Jabatan Pembangunan Kemahiran,
Kementerian Sumber Manusia ber-
tujuan melahirkan warga tempatan
yang berkemahiran dan berpenge-
tahuan dalam mengendalikan jen-
tera ladang.

Oleh Mohd Solah Deraman
solah@mpob.gov.my

Keratong: Sejumlah 149 peserta di-
anugerah sijil Kursus Operator Me-
kanisasi Ladang (KOML) sesi Mac 2012
oleh Timbalan Menteri Perusahaan
Perladangan dan Komoditi, Dato’
Hamzah Zainudin, di sini baru-baru
ini.

Majlis yang turut meraikan kema-
sukan 180 pelatih baru KOML bagi sesi
September 2012 itu turut dihadiri
Timbalan Ketua Pengarah (Perkhid-
matan) MPOB, Ahmad Sidek Stroo;
Setiausaha Bahagian Penggalakan
Inovasi dan Modal Insan Kementerian
Perusahaan Perladangan dan Komo-
diti (MPIC), Razali Ab Malik dan Ketua
Pegawai Eksekutif Institut Perlada-
ngan dan Komoditi Malaysia (IMPAC),
Dr Chan Kook Weng.

Beliau juga memaklumkan PLAS-
MA akan mengadakan tahap yang
lebih tinggi iaitu Diploma Kemahiran
pada tahun 2014. Ini juga menun-
jukkan komitmen Kerajaan dan juga
MPOB dalam menghasilkan tenaga
kerja yang lebih berkualiti kepada
industri sawit.

Dato’ Hamzah sewaktu berucap
berkata, sektor perladangan sawit da-
pat meningkatkan produktivitinya de-
ngan penggunaan jentera di ladang
dan dikendalikan pekerja mahir da-
lam aspek penggunaan serta penye-
lenggaraan jentera.

Penggunaan jentera ini sudah pasti
dapat mengurangkan penggunaan
buruh asing di ladang sawit.

Statistik bulan Disember 2011 me-

Oleh Siti Nurazlinee Azmi
sitinurazlinee@bharian.com.my

K
adar pengeluaran daging lembu di
Malaysia masih berada pada tahap
rendah dengan anggaran 20 pe-

ratus pada 2010 manakala baki keperluan
daging lembu kebanyakannya diimport
dari negara India dan Australia.

Sehubungan itu, penternakan lembu
secara integrasi dengan sawit boleh di-
jadikan sebagai alternatif memandang-
kan lebih 60 peratus kawasan pertanian di
Malaysia adalah tanaman pokok sawit.

Sistem ragutan secara bergilir yang
sistematik boleh digunakan untuk men-
jalankan penternakan lembu di kawasan
berkenaan yang mana sistem itu me-
merlukan saiz minimum kawasan yang
ekonomik iaitu 400 hektar untuk me-
melihara seratus lembu betina dan lima
lembu jantan.

Kertas kerja yang disediakan Kamil
Azmi Tohiran, Raja Zulkifli Raja Omar,
Wahid Omar, Idris Omar dan Suboh Is-
mail menjelaskan, sistem penternakan
lembu secara bergilir memerlukan ka-
wasan yang luas kerana sumber maka-
nan lembu bergantung dengan rumput
semula jadi di bawah sawit, iaitu kadar
simpanan stoknya bergantung kepada
kuantiti rumput yang ada.

Bagi penternakan secara intensif pula,
ternakan bergantung kepada makanan
yang diberi melalui sistem potong-angkut
iaitu lazimnya, sistem berkenaan diamal-
kan bagi tujuan menggemukkan lembu
sebelum disembelih tetapi kaedah ter-
sebut membabitkan aktiviti pembiakan
dan penggemukkan lembu yang disesuai-
kan dengan persekitaran ladang sepan-
jang tahun.

Antara perkara yang diperlukan untuk
menternak lembu secara integrasi:
Kawasan Sawit

Integrasi lembu secara intensif sesuai
dijalankan di kawasan sawit yang di-

tanam menggunakan sistem dua
baris kembar dan kawasan terse-
but perlu mempunyai paling mi-
nimum sepuluh hektar bagi me-
nampung 50 induk (lembu) se-
lain ia sesuai dilaksanakan di
kawasan tanaman semula dan
tanaman baru. Kawasan antara
baris sawit ditanam dengan

rumput gajah (Napier) sebagai sumber
makanan utama ternakan.

Baka
Baka yang sesuai sangat penting bagi
memastikan projek penternakan itu ber-
jaya. Sebagai contoh lembu “yellow catt-
le” terbukti sesuai diternak mengguna-
kan sistem ini manakala bagi tujuan pem-
biakan, umur yang dicadangkan ialah
setahun setengah untuk betina dan dua
tahun untuk jantan.

Berat badan minimum lembu pula
perlu mencapai 175 kilogram (betina) dan
200 kilogram ( jantan) manakala jumlah
stok awal yang dicadangkan ialah 50 ekor
induk betina dengan tiga ekor jantan.

Kandang
Saiz kandang lembu yang dicadangkan
adalah 10 meter X 34 meter disamping
itu, dua buah petak kandang bersaiz 13
meter X 5 meter bagi menempatkan in-
duk. Setiap kandang mampu menem-
patkan 25 ekor induk betina dan seekor
jantan. Bagi kandang berkeluasan 5 me-
ter X 4 meter untuk menempatkan lembu
yang sakit atau anak yang baru cerai susu
juga perlu dibina manakala, pasung bagi
mengawal ternakan ketika penimbangan
dan rawatan juga perlu disediakan.

Kemudahan lain diperlukan adalah be-
kalan air bersih, rumah kompos dan
kolam rawatan tinja. Lazimnya, tiga
orang pekerja diperlukan untuk melak-
sanakan kerja pemprosesan makanan
dan lain-lain tugas di kandang.

Selain keperluan berkenaan, kejayaan
projek juga meliputi semua kaedah pen-
jagaan termasuk penggunaan rumput.
Penanaman rumput Napier memerlukan
masa selama tiga bulan sebelum lembu
dimasukkan ke kandang.

Rumput ini ditanam di kawasan an-
tara baris sawit yang bersaiz 15.2 meter
lebar dalam sistem penanaman dua baris
sawit manakala kawasan lain seperti se-
panjang jalan ladang dan kawasan terbiar
dalam ladang boleh juga dimanfaatkan.

Bagi penyediaan tanah dan penjagaan
pula, memerlukan pekerja menggembur-
kan tanah dengan menggunakan bajak
piring dan silang selain turut digembur-
kan dengan bajak pemutar seminggu se-
belum penanaman dijalankan.

Sementara itu strategi pemberian ma-
kan adalah faktor penting bagi menen-
tukan prestasi keseluruhan ternakan.
Sumber makanan utama untuk projek
berkenaan ialah rumput napier yang me-
ngandungi unsur tenaga, protein, mi-
neral, vitamin dan serat.

Ternakan perlu diberi makan seku-
rang-kurangnya dua kali sehari bagi me-
ningkatkan kecekapan pengambilan se-
kali gus dapat mengurangkan pemba-
ziran. Jumlah makanan yang perlu
disediakan adalah tiga peratus (berda-
sarkan berat kering makanan) dari ang-
garan berat ternakan.

Bagaimanapun, jumlah makanan per-
lu ditambah bagi kumpulan induk yang
menyusukan dan anak lembu. Sekiranya
penggunaan rumput napier tidak men-
cukupi, pelepah sawit yang dirincih juga
boleh digunakan sebagai bekalan serat
kepada ternakan.

Untuk kesihatan ternakan, setiap lembu
harus diberi perhatian dari pelbagai sudut
seperti makan minum, proses melahirkan
anak, tabiat sosial dan lain-lain. Sekiranya
terdapat tabiat tidak normal ia perlu di-
rekodkan untuk diperiksa dan selalunya
ternakan yang sihat akan mempunyai bulu
yang berkilat, pembentukan daging dan
memperlihatkan tabiat yang baik.

Selain itu, bagi proses pembiakan pula,
ia dilakukan secara semula jadi iaitu
membiarkan satu induk mengawan de-
ngan 25 ekor induk betina manakala

bunting ditentukan selepas tiga bulan
ternakan dikahwinkan. Induk betina
yang tidak bunting perlu dirawat untuk
mengetahui puncanya.

Bagi penjagaan anak baru lahir, mukus
pada hidung dibersihkan dan tali pusat
dicelup ke dalam larutan iodin dan ke-
mudian ditimbang. Ia juga perlu dipas-
tikan mendapat susu kolostrum dalam
tempoh dua jam selepas kelahiran.

Anak yang dilahirkan dibenarkan ting-
gal bersama dengan induk sehingga tem-
poh cerai susu. Pada usia tujuh hingga
lapan bulan anak akan dipisahkan dari
induk (cerai-susu). Kumpulan anak ini
akan diletakkan dalam kandang yang
khas bagi anak.

Bagi memastikan penjagaan ladang te-
ratur, setiap kejadian harus direkodkan
untuk pemantauan prestasi projek yang
dijalankan. Perincian dibuat secara teliti
dari segi stok, pembiakan, kelahiran, ke-
matian, pemakanan, rawatan dan jua-
lan.

Mengikut kertas kerja yang disiapkan
itu, faedah yang boleh didapati menerusi
projek berkenaan antaranya ialah mem-
bolehkan usaha integrasi ternakan dija-
lankan seawal selesai penanaman sawit.

Ia secara tidak langsung dapat me-
ningkatkan kawasan yang berpotensi un-
tuk dijalankan integrasi ternakan dengan
sawit sekali gus, kapasiti pengeluaran
daging negara dapat dipertingkatkan.

Teknologi yang dicadangkan itu juga

dapat meningkatkan kapasiti simpanan
stok bagi projek integrasi lembu berban-
ding teknologi sebelum ini. Melalui tek-
nologi penternakan lembu secara ragu-
tan bergilir seekor lembu memerlukan
kawasan seluas empat hektar tetapi pen-
ternakan secara intensif membolehkan
kapasiti ditingkatkan kepada lima ekor
lembu sehektar.

Penternakan secara intensif penting
bagi menjana pendapatan terutama ke-
tika sawit belum matang dan ia boleh
dijadikan penjana sumber pendapatan
tambahan disamping hasil jualan buah
tandan segar.

Jika dilihat dari sudut prestasi tek-
nikal, data dan kajian MPOB mendapati
penggunaan yellow cattle dalam projek
penternakan secara intensif mencapai
kadar kelahiran yang tinggi iaitu 85 pe-
ratus dan kadar kematian yang rendah
iaitu lima peratus.

Dalam kajian itu juga mendapati pun-
ca kematian yang tinggi bagi anak lembu
disebabkan jangkitan kuman Brucella sp
terhadap induk manakala bagi lembu
dewasa, tiada kematian direkodkan ter-
hadap induk dan lembu jantan.

Analisa karkas mendapati peratus da-
ging anak jantan diberi makan 100 pe-
ratus napier adalah 52.3 peratus dan 100
peratus PKC adalah 57.1 peratus. Nisbah
daging dibandingkan dengan tulang bagi
yellow cattle adalah 74 peratus berban-
ding 26 peratus iaitu lebih tinggi sedikit

berbanding nisbah tersebut bagi lembu
Kedah-Kelantan.

Anggaran kos keseluruhan bagi tem-
poh sepuluh tahun projek adalah RM 502
032 yang mana jumlah pendapatan kasar
yang diunjurkan bagi projek ini adalah
RM 877 695. Sumber utama pendapatan
adalah jualan lembu yang telah dige-
mukkan.

Anak lembu dilahirkan perlu digemuk-
kan terlebih dulu sebelum dijual dan bagi
model berkenaan, diunjurkan 40 ekor
lembu dewasa dijual bermula pada tahun
ke tiga. Nilai kini bersih (NPV) adalah RM
107 400 dengan kadar diskaun sepuluh
peratus yang mana projek tersebut mem-
berikan kadar pulangan dalam (IRR)
pada kadar 19 peratus dan nisbah faedah-
kos (BCR) pada kadar 1.75 dengan tempoh
bayaran balik enam tahun.

Kesimpulan yang diperoleh daripada
hasil kertas kerja terbabit ialah sistem
penternakan seperti dicadangkan itu ter-
bukti mampu meningkatkan kadar stok
lembu yang diintegrasikan. Tanah se-
puluh hektar dianggarkan dapat menam-
pung 132 ekor pada masa ditetapkan.

Berdasarkan kajian yang dijalankan
didapati yellow cattle sesuai diternak
menggunakan sistem berkenaan
dan melalui analisa aspek teknikal
dan ekonomi menunjukkan pro-
jek ini adalah berdaya maju di-
usahakan masa kini dan diterus-
kan sehingga masa depan.

Ternakan lembu secara intensif dalam ladang sawit FAKTA NOMBOR

400 hektar
Kawasan diperlukan bagi

memelihara 100 lembu betina dan

lima lembu jantan menggunakan

sistem ragutan secara bergilir

yang sistematik

INFO

Perkara diperlukan untuk
ternak lembu secara integrasi

50 induk
lembu bagi kawasan sepuluh hektar

25 induk
betina dan seekor jantan bagi

saiz kandang lembu 10 meter X

34 meter

15.2 meter
baris sawit ditanam rumput

3 bulan
tempoh bunting selepas

dikahwinkan

RM502, 032
kos dianggar tempoh

10 tahun projek

RM877, 695
pendapatan
kasar diunjur bagi projek ternakan

kawasan sawit ditanam

menggunakan sistem dua baris

kembar

paling minimum sepuluh hektar

bagi menampung 50 induk (lembu)

Kawasan antara baris sawit

ditanam dengan rumput gajah

(Napier) sebagai sumber makanan

utama ternakan.

lembu “yellow cattle” terbukti

sesuai diternak menggunakan

sistem ini

bagi tujuan pembiakan, umur

yang dicadangkan ialah setahun

setengah untuk betina dan dua

tahun untuk jantan.

Berat badan minimum lembu

175 kilogram (betina) dan 200

kilogram (jantan)

jumlah stok awal dicadangkan

ialah 50 ekor induk betina dengan

tiga ekor jantan.

Saiz dicadangkan 10 meter X 34

meter

dua petak kandang bersaiz 13

meter X 5 meter bagi

menempatkan induk.

Setiap kandang mampu

menempatkan 25 ekor induk

betina dan seekor jantan.

Kawasan sawit

» Sistem ternakan integrasi mampu raih pulangan RM 877 695, pertingkat kadar stok lembu

Baka

Kandang

10 Hektar
Kawasan diperlukan bagi memelihara

50 lembu betina dan seekor lembu

jantan menggunakan sistem intensif



SABTU 6 OKTOBER 2012

8 NASIONAL

Ejen transformasi sawit
» Pekebun kecil bantu sumbang perkembangan pesat industri

Oleh Che Johari Mamat
mjohari@mpob.gov.my

Kota Kinabalu

P
ekebun kecil adalah an-
tara ejen penggerak
transformasi sawit ne-

gara yang terpenting dan tu-
rut menyumbang kepada per-
kembangan pesat industri sa-
wit ketika ini.

Ini dibuktikan dengan pe-
ningkatan keluasan tanaman
sawit yang dimiliki oleh pe-
kebun kecil pada setiap tahun,
kata Ketua Pengarah MPOB,
Datuk Dr Choo Yuen May, se-
waktu menyampaikan ucap-
tama Persidangan Kebangsa-
an Pekebun Kecil Sawit 2012 di
sini baru baru ini.

Beliau berkata, keluasan ta-
naman sawit sehingga Disem-
ber 2011 adalah 5 juta hektar,
iaitu merangkumi 3.04 juta
hektar bagi sektor estet swasta,
0.70 juta hektar Felda, 0.16 juta
hektar Felcra, 0.08 juta hektar
Risda, 0.32 juta hektar Kerajaan
Negeri dan 0.70 juta hektar pe-
kebun kecil persendirian.

“Bilangan pekebun kecil
persendirian yang menanam
sawit adalah seramai 179,350
orang, iaitu meliputi 140,075
orang berada di Semenanjung
Malaysia, 25,922 di Sabah dan
13,353 di Sarawak.

“Sekiranya, setiap keluarga
pekebun kecil sawit mengan-
dungi lima (5) isi rumah, ini
bermakna kira-kira 3.1 peratus
penduduk Malaysia yang ber-
jumlah 28.59 juta yang berdaf-
tar sehingga 2010 bergantung
hidup kepada sumber penda-
patan sebagai pekebun kecil sa-

Oleh Norihan Husain dan Hashim Man
Norihan@mpob.gov.my,
mashim@mpob.gov.my

Bangi: Timbalan Menteri Perusahaan Per-
ladangan dan Komoditi, Dato’ Hamzah Zai-
nuddin dalam pertemuannya dengan lebih
100 pembungkus minyak masak di sini, baru-
baru ini menyatakan, tidak timbul masalah
dan rungutan mengenai bekalan minyak
masak di dalam negara pada musim Hari
Raya Aidil Fitri lalu berikutan langkah Ke-
rajaan memastikan bekalan minyak masak
adalah mencukupi.

Antara langkah diambil termasuk penga-
gihan kuota dari September dan November
ke Julai dan Ogos dan juga pemantauan ketat
ke atas saluran bekalan minyak masak.

Kementerian Perusahaan Perladangan dan
Komoditi (MPIC), Lembaga Minyak Sawit Ma-
laysia (MPOB) dan Kementerian Perdagangan
Dalam Negeri, Koperasi dan Kepenggunaan
(KPDNKK) mempunyai hubungan kerjasama
yang erat untuk memastikan pelaksanaan
Skim Penstabilan Harga Minyak Masak (COSS)
berjalan lancar.

“Kerajaan akan terus memantau selama
enam bulan untuk memastikan bekalan
minyak masak adalah mencukupi sehingga
Hari Raya Cina akan datang,” katanya.

Dato’ Hamzah juga menjelaskan kerajaan
telah membelanja sebanyak RM1.5 bilion
pada tahun lalu untuk subsidi minyak ma-
sak dan menggesa setiap kilang penapis dan
pembungkus minyak masak supaya mema-
tuhi peraturan yang digariskan kerajaan.

“Kerajaan berhak menarik balik kuota
mana-mana penerima kuota minyak masak
yang didapati menyeleweng atau tidak ber-
tanggungjawab,” katanya.

Beliau juga mengingatkan kilang-kilang
penapis supaya mengedar minyak masak
kepada pembungkus minyak masak me-
ngikut jadual supaya bekalan minyak masak
tidak terganggu di pasaran.

11 Koperasi Penanam Sawit
Mampan sertai kursus

Kursus ini bertujuan
memberikan
kefahaman tentang
pengurusan koperasi
mengikut undang-
undang koperasi,
tanggungjawab ahli
lembaga koperasi dalam
mentadbir koperasi serta
integriti dalam koperasi”

Idris Omar,
Pengarah Bahagian Penyelidikan
Integrasi dan Pengembangan

Bekalan
minyak masak
mencukupi
di pasaran

Oleh Nazirah Che Jaafar
dan Nurul Safinaz Nor Fauzi
Nazirah@mpob.gov.my,
Safinaz@mpob.gov.my

Bangi: Seramai 35 peserta yang
mewakili 11 Koperasi Penanam
Sawit Mampan dari seluruh Se-
menanjung Malaysia menghadiri
Kursus Pengurusan dan Pentad-
biran Koperasi anjuran MPOB de-
ngan kerjasama Maktab Koperasi
Malaysia (MKM).

Kursus yang julung kali dian-
jurkan itu dihadiri Ahli Lembaga
Koperasi Penanam Sawit Mam-
pan yang terdiri daripada peke-
bun kecil sawit dan pegawai
MPOB bagi meningkatkan penge-

tahuan peserta dalam pentadbi-
ran koperasi.

Koperasi Penanam Sawit Mam-
pan adalah koperasi yang ditu-
buhkan sejak tahun 2010 dengan
keahliannya terdiri daripada pe-
kebun-pekebun kecil sawit bagi
tujuan membantu meningkatkan
pendapatan dan taraf sosio-eko-
nominya.

Perasmian kursus disempur-
nakan Pengarah Bahagian Penye-
lidikan Integrasi dan Pengemba-
ngan, Idris Omar yang mewakili
Ketua Pengarah MPOB, Datuk Dr
Choo Yuen May.

Sewaktu berucap, beliau me-
nasihati Ahli Lembaga Koperasi
supaya menguruskan pentadbi-
ran koperasi mengikut undang-

undang kecil tubuh koperasi.
Ahli koperasi juga disaran su-

paya bekerjasama dan berkongsi
pengalaman untuk menjalankan
projek pemasaran Buah Tandan
Segar (BTS) bagi membantu ahli-

ahli mendapat harga terbaik.
Idris berkata, kursus ini ber-

tujuan memberikan kefahaman
tentang pengurusan koperasi me-
ngikut undang-undang koperasi,
tanggungjawab ahli lembaga ko-

perasi dalam mentadbir koperasi
serta integriti dalam koperasi.

Penceramah kursus terdiri da-
ripada penceramah dari Maktab
Koperasi Malaysia dan Suruhan-
jaya Koperasi Malaysia.

wit persendirian,” katanya.
Datuk Dr Choo berkata, ber-

bagai strategi telah dilaksana-
kan oleh Kerajaan melalui
MPOB bagi memaju dan me-
ningkatkan produktiviti sek-
tor pekebun kecil agar seiring
dengan sektor perladangan.

Di bawah Bidang Ekonomi
Utama Negara (NKEA) Sawit,
projek yang mengkhususkan
kepada pekebun kecil sawit
persendirian adalah EPP1, ia-
itu Mempercepatkan Tanam
Semula Sawit tahun 2011 hing-
ga 2013.

Pelaksanaan Projek EPP1
“Pelaksanaan Projek EPP1 ini
adalah melalui Skim Bantuan
Tanam Baru Sawit Pekebun Ke-
cil (TBSPK) dan Skim Bantuan
Tanam Semula Sawit Pekebun
Kecil (TSSPK) dengan sasaran
keluasan 109,000 hektar me-
lalui peruntukan yang berjum-
lah RM1.02 bilion,” katanya.

Nilai bantuan kedua-dua
skim bantuan ini adalah
RM7,500 sehektar bagi peke-
bun kecil di Semenanjung Ma-
laysia, manakala RM9,000 se-
hektar bagi pekebun kecil di
Sabah dan Sarawak.

Sehingga Ogos 2012, prestasi
pencapaian Projek EPP1 telah
mencapai 47.2 peratus atau
65,360.42 hektar keluasan tana-
man berbanding sasaran yang
berjumlah 109,000 hektar.

Datuk Dr Choo berkata
sambutan yang kurang meng-
galak oleh pekebun kecil itu
adalah disebabkan harga buah
sawit berada di paras yang
tinggi menyebabkan mereka
menangguhkan aktiviti tanam
semula pokok sawitnya.

Di bawah Projek EPP3 bagi

Meningkatkan Produktiviti Pe-
kerja, Skim Diskaun CANTAS
(SKIDIC) telah disediakan ke-
pada pekebun kecil bertujuan
untuk meningkatkan produk-
tiviti penuaian antara 100
hingga 150 peratus berbanding
penggunaan sabit manual di
samping berupaya mengu-
rangkan penggunaan tenaga
kerja terutama buruh asing.

“Di bawah skim ini, pemo-
hon yang layak akan diberi
diskaun RM1,000 bagi setiap
unit CANTAS yang dibeli.

“Sehingga Julai 2012, sejum-
lah 3,165 unit CANTAS atau
52.7 peratus telah dijual me-
lalui SKIDIC berbanding sasa-
ran yang ditetapkan iaitu 6,000
unit bagi skim yang disedia-
kan untuk tempoh 2010 hing-
ga 2012 atau sehingga perun-
tukan habis,” katanya.

Promosi skim
Datuk Dr Choo berkata, pel-
bagai usaha dilakukan untuk
mempromosi skim ini melalui
roadshow, pameran, taklimat,
demonstrasi dan pengiklanan
melalui siaran media terma-

suk akhbar dan televisyen.
Selain itu, program Kelom-

pok Minyak Sawit Mampan
(SPOC) bertujuan memastikan
pekebun kecil mengeluarkan
hasil sawit secara mampan tu-
rut dilaksanakan. Program ini
direalisasikan melalui Pensi-
jilan Kebun Pekebun Kecil dan
penubuhan Koperasi Penana-
man Sawit Mampan.

“Kedua-dua program Pen-
sijilan Kebun Pekebun Kecil
dan penubuhan Koperasi Pe-
nanam Sawit Mampan ini ada-
lah key performance indicator
(KPI) di bawah Projek Permu-
laan EPP2 bagi Meningkatkan
Produktiviti Sawit,” katanya.

Beliau berkata, kini tiga je-
nis pensijilan bagi penanam
dan pekebun kecil sawit di-
laksanakan secara sukarela ia-
itu Pensijilan Amalan Perta-
nian Baik (GAP), Kod Amalan
Baik (CoP) dan Persidangan
Meja Bulat Minyak Sawit Mam-
pan (RSPO).

Sehingga Julai 2012, sejum-
lah 2,730 kebun kecil telah di-
lawati meliputi keluasan 8,140
hektar untuk program Pensi-
jilan GAP yang dimulakan se-
jak Mac 2011. Daripada jumlah
itu sejumlah 550 kebun yang
meliputi keluasan 1,650 hektar
layak mendapat Sijil GAP.

Bagi penubuhan Koperasi
Penanam Sawit Mampan pula,
sehingga Ogos 2012, sejumlah
22 buah sudah ditubuhkan di
seluruh nagara dengan keah-
lian seramai 915 orang peke-
bun kecil.

“Melalui penubuhan kope-
rasi ini, pekebun kecil dapat
bersatu dan menjalankan pro-
jek-projek yang mendatangkan
kebaikan bersama,” katanya.

Peserta Kursus Pengurusan dan Pentadbiran Koperasi Penanaman Sawit
Mampan yang terdiri daripada pekebun kecil sawit dan pegawai
MPOB. Turut kelihatan Idris Omar (enam dari kiri).

Datuk Dr Choo Yuen May



Baja baru MPOB F2 SUPER-K dilancar
» Formula khas
tingkat kualiti
sawit, kesuburan
tanah terjamin

97 peratus kilang sawit
bawah NKEA tingkat OER
Oleh Dr Zainon Mat Sharif
zainon@mpob.gov.my

Bangi: Sejumlah 97 daripada 100
buah kilang sawit atau 97 peratus
yang menerima penempatan pe-
gawai MPOB bawah Bidang Eko-
nomi Utama Negara (NKEA) di
kilang tersebut berjaya menca-
tatkan peningkatan Kadar Pera-
han Minyak (OER).

Felo Penyelidik Kanan Imple-
mentasi Projek Huluan NKEA, Ad-
zmi Hassan, berkata demikian ke-
tika membentang kertas kerja ke-
pada PEMANDU bagi cadangan
memberi pengiktirafan kepada
kilang yang mencapai peningka-
tan OER.

Azmi berkata, peningkatan
OER daripada 0.04 hingga 1.96
peratus dicatat 97 kilang itu un-
tuk tempoh penempatan pega-
wai MPOB di kilang-kilang ber-
kenaan sejak April 2011 hingga
Mac 2012 berbanding dengan
pencapaian OER pada tempoh
yang sama tahun sebelumnya.

Bantu pengurusan kilang
“Pegawai MPOB ini bertindak
membantu pengurusan kilang-ki-

Dato’ Hamzah (dua dari kiri) melancarkan baja baru MPOB Super-K sambil diperhatikan Tan Sri Shahril
(kiri) dan Datuk Dr Choo Yuen di Kota Kinabalu, baru-baru ini.

Oleh Che Johari Mamat
mjohari@mpob.gov.my

Kota Kinabalu

B
aja baru sawit MPOB F2
Super-K hasil penyelidikan
dan pembangunan bersa-

ma Lembaga Minyak Sawit Ma-
laysia (MPOB) dengan CCM Fer-
tilizers Sdn Bhd dilancarkan un-
tuk jualan di pasaran dan
digunakan penanam sawit dalam
negara mulai hari ini.

Pelancaran baja baru itu di-
sempurnakan Timbalan Menteri
Perusahaan Perladangan dan Ko-
moditi, Datuk Hamzah Zainudin
sempena Majlis Perasmian Per-
sidangan Kebangsaan Pekebun
Kecil 2012, di sini baru-baru ini.

Datuk Hamzah ketika berucap
merasmikan persidangan itu ber-
kata kerjasama penyelidikan an-
tara MPOB dan CCM Fertilizers
menghasilkan baja MPOB F2
Super-K itu perlu dijadikan con-
toh kepada syarikat pengeluar ba-
ja lain bagi menghasilkan for-
mulasi baja baru yang berupaya

meningkatkan pengeluaran hasil
buah sawit.

Formula baja khas
“Tanaman sawit negara kita me-
merlukan formulasi baja yang
bersesuaian dengan jenis tanah
yang berbagai digunakan untuk
tanaman sawit pada masa kini.

“Penyelidikan dan kajian perlu
diteruskan bagi mencari dan
membangunkan formulasi baja
baru yang berupaya menghasil-
kan buah sawit ke tahap yang
optimum dan sekali gus mening-
katkan pengeluaran minyak sa-
wit negara,” katanya.

Pada 2003, MPOB dan CCM Fer-
tilizers mula bekerjasama meng-
hasilkan baja MPOB F2 dengan
formulasi 10.7 - 9.1 - 17.3 - 1.4 +
B.

Baja ini merupakan baja se-
batian yang mengandungi sum-
ber nutrien premium yang se-
imbang dan berupaya mening-
katkan penghasilan buah sawit.

Beliau berkata, melalui penye-
lidikan berterusan, baja baru
MPOB Super-K berjaya dibangun-
kan bagi kegunaan tanaman sa-
wit di tanah gambut.

“Formulasi 7 – 3 – 30 + B serta
bahan mineral bermutu tinggi,
baja MPOB Super-K berupaya me-
ngurangkan masalah licih atau
larut lesap dan membolehkan ta-
naman mengambil nutrient yang
dibekalkan.

Pertubuhan pokok lebih baik
“Antara kebaikan dan keistime-
waan baja ini adalah berupaya
membolehkan pertumbuhan
dan pembesaran pokok dengan
lebih baik, meningkatkan kece-
kapan dan nilai baja, mening-
katkan penyusupan air serta me-
ngekalkan nutrient yang dibekal-

kan,” katanya.
Selain itu, baja ini juga ber-

upaya meningkatkan kualiti ta-
nah untuk jangka panjang selain
mengurangkan kadar kehilangan
nutrien dalam tanah sekali gus
mampu membantu tumbesaran
pokok yang lebih baik terutama-
nya bagi tanaman di kawasan

tanah gambut.
Turut hadir ketika majlis pe-

lancaran baja baru MPOB Super-
K, Pengerusi MPOB, Tan Sri Shah-
rir Abdul Samad; Ketua Pengarah
MPOB, Datuk Dr. Choo Yuen May
dan Pemangku Pengarah Baha-
gian CCM Fertilizers Sdn Bhd, Mo-
hd Raflee Abdullah.

lang berkenaan bagi memastikan
bekalan buah sawit yang dite-
rima dan diproses adalah buah
sawit segar yang masak dan ber-
kualiti.

“Mereka juga memainkan pe-
ranan menasihati pengurusan ki-
lang supaya tidak menerima dan
tidak memproses buah sawit
mentah bagi memastikan kadar
perahan minyak yang diperoleh
tidak mengalami kemerosotan,”
katanya.

Beliau berkata, sehingga kini
seramai 294 pegawai ditempat-
kan di 294 buah kilang sawit se-
luruh negara termasuk Sabah
dan Sarawak daripada 424 buah
kilang sawit yang beroperasi di
seluruh negara.

“Kilang sawit yang masih be-
lum menerima pegawai dijangka
akan menerimanya pada tahun
2013,” katanya.

Azmi berkata, peningkatan
OER itu adalah petanda yang po-
sitif bagi Projek Permulaan 4 (En-
try Point Project 4 - EPP4) di
bawah NKEA yang menyasarkan
peningkatan OER sebanyak 23 pe-
ratus menjelang tahun 2020.

Sewaktu membentangkan ker-
tas kerja, Haji Azmi mencadang-

kan kilang sawit yang berjaya
meningkatkan pencapaian pura-
ta OER tahunan dianugerahkan
sijil penghargaan bagi memberi
dorongan serta galakan kepada
pengurusan kilang untuk berusa-
ha meningkatkan pencapaian
OER kilang masing-masing.

Anugerah emas
Beliau mencadangkan kilang
yang mencapai peningkatan OER
melebihi 1 peratus diberikan
anugerah emas, manakala pe-
ningkatan antara 0.51 hingga 0.99
peratus, anugerah perak dan pe-
ningkatan antara 0.01 hingga 0.50
peratus diberi anugerah gangsa.

Sijil anugerah-anugerah ini di-
tandatangani bersama Menteri
Perusahaan Perladangan dan Ko-
moditi dan Ketua Pengarah
MPOB. Sijil anugerah ini disam-
paikan kepada pengurusan ki-
lang oleh Menteri pada majlis-
majlis rasmi anjuran MPOB.

Azmi turut menjelaskan pelak-
sanaan Kad Laporan Bulanan OER
kepada semua kilang sawit se-
luruh Malaysia bagi memantau
prestasi pencapaian OER di sam-
ping mengemaskini maklumat
dan prestasi OER di setiap kilang.

KIK MPOB wakili MPIC
ke peringkat kebangsaan
Oleh Mohd Abidin Zakaria
abidin @mpob.gov.my

PUTRAJAYA: Projek Kumpulan
Inovatif dan Kreatif (KIK) MPOB
bertajuk “Mengurangkan Kekera-
pan Kerosakan dan Kos Penye-
lenggaraan Alat HPLC, GC, FRE-
EZER dan LCMS di Makmal Ba-
h a g i a n P e n y e l i d i k a n
Pembangunan Produk dan Khid-
mat Nasihat (PDAS)” dipilih me-
wakili Kementerian Perusahaan
Perladangan dan Komoditi
(MPIC) pada Pertandingan Pe-
ringkat Kebangsaan yang akan
diadakan di Langkawi akhir ta-
hun ini.

Projek berkenaan yang meme-
nangi Konvensyen KIK Peringkat
MPIC 2012 diadakan di sini bulan
lalu adalah projek membabitkan
mengatasi masalah berkaitan ke-
kerapan kerosakan peralatan
makmal di Bahagian Pembangu-
nan Produk dan Khidmat Nasihat
(PDAS) yang menyumbang kepa-
da kos penyelenggaraan yang ting-
gi.

Ia dilaksanakan melalui pe-
ngumpulan data awal yang di-
peroleh melalui soal selidik mem-
babitkan 73 responden.

Empat peralatan iaitu HPLC,

GC, Freezer dan LCMS dikenal
pasti sebagai kerap rosak dan me-
nyumbang kepada kos penyeleng-
garaan yang tinggi.

Pada tahun 2010, Bahagian PDAS
m e m b e l a n j a k a n k i r a - k i r a
RM200,000 untuk penyelenggaraan
peralatan makmal. Bagi mengatasi
masalah ini, penambahbaikan ter-
hadap pengurusan dan pengguna-
an semua peralatan di makmal
PDAS dilakukan bagi mengurang-
kan kerosakan peralatan.

Hasil penambahbaikan, Kum-
pulan I-PDAS mensasarkan pe-
nurunan kekerapan kerosakan
alat di makmal PDAS sebanyak 80
peratus sekali gus meningkatkan
produktiviti MPOB.

Latihan berkesan terhadap pe-
ngendalian setiap peralatan juga
dilakukan bagi memastikan ke-
cekapan pengendalian setiap per-
alatan berada pada tahap mak-
simum.

Dengan kemenangan itu, kum-
pulan berkenaan membawa pu-
lang wang tunai RM3,000, piala
iringan dan sijil penyertaan.

Tahun lalu, Lembaga Perindus-
trian Kayu Malaysia (MTIB) me-
menangi pertandingan ini bagi
kategori pengurusan manakala
Lembaga Koko Malaysia (LKM) me-
menangi kategori teknikal.

» Pakar berkongsi pandangan pada
Pameran dan Seminar Perdagangan
Minyak Sawit Malaysia Kuala Lumpur

M
ajlis Minyak Sawit Ma-
laysia (MPOC) akan me-
nganjurkan Pameran

dan Seminar Perdagangan Mi-
nyak Sawit Malaysia Kuala Lum-
pur (POTS KL 2012), buat kali
keempat pada 15 hingga 16 Ok-
tober 2012, bertempat di Hotel
Shangri La, Kuala Lumpur.

Bertemakan, ‘Minyak Sawit
Malaysia: Merentasi Halangan,
Mewujudkan Peluang,’ acara ber-
kenaan akan dirasmikan Menteri
Perusahaan Perladangan dan Ko-

moditi, Tan Sri Bernard Dom-
pok.

Tema POTS KL 2012 dirasakan
amat sesuai dengan situasi se-
masa yang dihadapi industri mi-
nyak sawit Malaysia di mana mi-
nyak sawit dihalang dari mema-
s u k i b e b e r a p a p a s a r a n .
Bagaimanapun, minyak sawit
berjaya mengatasi halangan se-
perti kempen negatif oleh badan
bukan kerajaan (NGO) asing. Se-
lain itu, harga minyak sawit yang
kompetitif memberikan kelebi-
han dan daya saing yang lebih
tinggi kepada industri domestik,
berbanding minyak dan lelemak
import lain.

Ketua Pegawai Eksekutif PE-
MANDU, Datuk Seri Idris Jala juga

akan membentangkan kertas ker-
ja bertajuk “Program Transfor-
masi Ekonomi: Halatuju dan Pe-
luang-Peluang di dalam Industri
Sawit” pada sesi plenary POTS KL
2012.

Acara yang berlangsung sela-
ma dua hari itu
akan menyentuh
pelbagai aspek in-
dustri minyak sa-
wit antaranya –
pembangunan pa-
saran; cabaran in-
dustri minyak dan
le lemak; ser ta
prospek minyak
sawit Malaysia.

Antara pakar
industri minyak
dan lelemak serta
e k o n o m i ya n g
akan berkongsi
pandangan mere-
ka pada POTS KL
2 0 1 2 i a l a h D r
James Fry, Dorab
Mistry, Thomas
Mie lke , Wayne
Gordon dan Ethan
Hendricks.

Selain itu, sesi
Bengkel Pemasa-
ran Serantau yang menyentuh
peluang memasarkan minyak sa-
wit juga akan dikelolakan.

Malaysia adalah antara penge-
luar minyak serta lelemak sawit
utama dunia. Antara rakan niaga
dan destinasi eksport minyak sa-
wit yang penting ialah China,
India, Eropah dan Amerika Sya-
rikat.

Hubungan perdagangan antara
ahli industri minyak dan lelemak
Malaysia dengan negara ini harus
diberi perhatian supaya ia ber-

kekalan dan terus berkembang.
Pada lapan bulan pertama ta-

hun ini, jumlah eksport minyak
sawit dan produk sawit Malaysia
mencecah hampir 11 juta tan.
Walaupun ia berkurangan sedikit
berbanding pada jangka sama ta-

hun 2011, eksport
sawit masih kukuh
kerana banyak ne-
gara di dunia ber-
gantung kepada im-
port minyak dan le-
l e m a k k e r a n a
jumlah pengelua-
ran minyak dan le-
lemak domestik di
kebanyakan negara
tidak dapat me-
nampung keperlu-
an dan permintaan
penduduk yang ki-
an meningkat.

Tahun 2012 di-
jangka akan menja-
di lebih mencabar
akibat dari krisis
ekonomi Eropah
dan kelembapan
ekonomi Amerika
Syarikat. Bagaima-
napun, import mi-
nyak sawit dijangka

akan terus mengisi jurang be-
kalan dan permintaan industri
minyak dan lelemak kerana har-
ganya yang kompetitif.

Kekurangan bekalan kacang
soya dunia juga adalah antara
penyebab peningkatan permin-
taan minyak sawit.

Untuk menyertai POTS KL
2012 dan maklumat lanjut, hu-
bungi Izham atau Kharibi di ta-
lian 03-78064097 atau emel: iz-
h a m @ m p o c . o r g . my/ k h a r i-
bi@mpoc.org.my.

POTS KL 2012 bincang cabaran industri

Minyak sawit
dijangka terus
mengisi jurang
bekalan dan
permintaan industri
minyak dan lelemak
kerana harganya
yang kompetitif.
Kekurangan bekalan
kacang soya dunia
juga merupakan
antara penyebab
peningkatan
permintaan minyak
sawit"

Sawit bantu tingkat pendapatan penduduk luar bandar

Peraduan ini terbuka kepada pelajar
sekolah menengah di seluruh negara.
Karangan adalah mengenai industri
sawit negara dan antarabangsa dan
ditulis tangan berpandukan tajuk
yang diberikan di bawah:

Tajuk: “Industri sawit mesra alam
sekitar. Bincangkan”.

Peraduan Mengarang Esei Berita
Sawit terbuka kepada semua pelajar
sekolah menengah Tingkatan 1
hingga 5.

Tiga pemenang utama setiap
bulan akan menerima;

Hadiah Pertama : RM250
Hadiah Kedua : RM200
Hadiah Ketiga : RM150

Esei yang berjaya mendapat
tempat pertama akan disiarkan
dalam Berita Sawit keluaran bulan
Oktober 2012 akan datang.

Syarat Penyertaan:
Terbuka kepada pelajar sekolah

menengah tingkatan 1 hingga 5

Panjang esei di antara 450 - 600 patah

perkataan

Sila nyatakan nama penuh, alamat

sekolah, alamat rumah, nombor kad

pengenalan, nombor telefon dan

sertakan sekeping gambar berukuran

pasport (sekiranya ada)

Keputusan juri adalah muktamad

Tarikh tutup penyertaan ialah pada 24

Oktober 2012

Hantarkan penyertaan ke alamat:

Peraduan Mengarang Esei Berita
Sawit

Ibu Pejabat MPOB
6, Persiaran Institusi,
Bandar Baru Bangi,

43000 Kajang, Selangor
u/p: Noor Asmawati Abdul Samad

(Unit Perhubungan Awam)

Keputusan Peraduan Mengarang
Esei Berita Sawit Bulan September
2012

Pemenang:
Hadiah Pertama
Siti Nurshafiqah Shariffuddin
(No. K/P: 961229-08-5264)
SMK Bagan Serai,
Jalan Matang Buluh, Bagan Serai,
Perak

Hadiah Kedua
Amir Azri Norazlan
(No. K/P: 960512-05-5477)
SM Vokasional Ampangan,
Seremban, Negeri Sembilan

Hadiah Ketiga
Ahmad Faris Azrai Ismail
(No. K/P: 970531-50-5025)
SMK Agama Maahad Hamidiah,
Jalan Sungai Ramal Luar,
Kajang, Selangor

Peraduan
mengarang
esei Berita
Sawit
Oktober 2012

I
ndustri sawit negara terus men-
catat prestasi membanggakan dan
mengalami perkembangan pesat

sejajar dengan permintaan dunia.
Pendapatan tinggi ini mendorong per-
tumbuhan ekonomi di bandar kecil
dan kawasan luar bandar seluruh ne-
gara. Penduduk luar bandar menda-
pat tempias menguntungkan kesan
dari kenaikan harga tersebut.

Kerajaan sentiasa berusaha bagi
mencapai status penduduk berpen-
dapatan tinggi menjelang 2020. Pe-
lannya terkandung dalam Program
Transformasi Ekonomi (ETP) melalui
pelaksanaan Bidang Ekonomi Utama
Negara (NKEA) sektor sawit. Ia suatu
pelan tindakan bersepadu bagi me-
mastikan industri sawit terus berdaya
saing, produktif dan mampan.

Di sampan itu, Dasar Komoditi Ne-
gara juga diwujudkan. Dasar ini me-
liputi komoditi utama negara seperti
sawit, getah, perkayuan, ko-
ko, tembakau dan lada. Da-
sar ini dirangka bagi me-
macu pertumbuhan indus-
tri komoditi. Ianya akan
memberi manfaat kepada
Keluaran Dalam Negara Ka-
sar (KDNK), hasil eksport
dan peluang pekerjaan. Ia
juga akan meningkatkan ta-
raf hidup dan pendapatan
rakyat, terutama di luar
bandar.

Industri sawit menjadi
antara penyumbang penda-
patan utama kepada eko-
nomi Malaysia. Sawit men-
jadi tanaman penting ke-
rana ia mampu menghasilkan sumber
makanan yang pelbagai kepada hai-
wan dan manusia, bermula dari buah
sehingga ke bahan buangan. Harga-
nya stabil dan sentiasa berada pada
paras yang menguntungkan. Penguru-
sannya juga tidak banyak masalah
seperti penyakit, cuaca atau perse-
kitaran. Tidak hairanlah lebih banyak
ladang dan kawasan terbiar di luar
bandar telah diusahakan atau diganti
dengan penanaman kelapa sawit. Tek-
nologi dan amalan pertanian baik

yang diterapkan memberi impak pro-
duktiviti sedia ada.

Sawit adalah tanaman berpotensi
membantu penduduk luar bandar
menjana pendapatan secara kekal
dan mengurangkan aktiviti pertanian
secara berpindah randah. Sebagai
contoh, penghuni rumah panjang
akan beralih menjalankan aktiviti
pertanian tetap dan berlokasi khusus.
Ini mengurangkan kebergantungan
kepada pencarian hasil hutan yang
tidak menentu.

Usaha menggalakkan penduduk
melibatkan diri dalam industri ini
digalas dengan cemerlang oleh Lem-
baga Minyak Sawit Malaysia (MPOB).
Pelbagai dasar, program dan insentif
disediakan. Antaranya Skim Tanam
Baru Sawit, Bantuan Tanam Semula,
Peladang Contoh, Kelab 30tan, Kope-
rasi Penanam Sawit Mapan, Skim Pe-
kebun Berkelompok, Amalan Perta-

nian Baik, Khidmat Na-
sihat TUNAS, Bantuan
Cantas. Strategi dan
program MPOB yang
strategik ini membantu
dan menarik minat bagi
pengusaha sawit khas-
nya di luar bandar.

Ke ra j a a n m e l a l u i
MPOB sentiasa memban-
tu dan bertanggungja-
wab meningkatkan pen-
dapatan. Bantuan dalam
bentuk anak benih ber-
kualiti dan input perta-
nian seperti baja dan ra-
cun terus disalurkan.
MPOB membantu pelak-

sanaan pensijilan RSPO secara ber-
kumpulan. Latihan berkaitan amalan
pertanian baik bagi meningkat pe-
ngeluaran BTS mampan turut dilak-
sanakan. Koperasi diwujudkan agar
pekebun kecil sawit kekal melaksa-
nakan amalan pertanian baik dan
faedah sampingan. Koperasi memberi
kuasa penawaran tinggi untuk me-
masarkan hasil BTS. Ia berupaya me-
laksanakan aktiviti lain mengguna-
kan sumber kongsian terkumpul. Ia
membantu membaiki taraf hidup pe-

kebun terutama yang mengalami ke-
kurangan modal. Juga menyatukan
secara setempat dan berkelompok,
memberi latihan dan pendidikan, me-
nyediakan produk dan perkhidma-
tan.

MPOB menggalakkan pekebun
mempelbagaikan kaedah perlada-
ngan dengan melaksanakan integrasi
tanaman dan ternakan. Pekebun bo-
leh menanam jagung, pisang, tebu,
nanas atau pepohon herba. Juga me-
ngusahakan ternakan kambing dan
lembu.

Dengan adanya sistem ini, akan
dapat membantu menambahkan lagi
pendapatan, sambil menunggu hasil
sawit dituai. Juga menjadi sumber
pendapatan utama bagi tiga tahun
pertama dimana sawit belum me-
ngeluarkan hasil. Apapun yang di-
tanam dan diternak secara sistem in-
tegrasi pasti akan memberi pulangan
atau pendapatan tambahan pendu-
duk luar bandar.

Pada zaman negara kini menuju
era kepelbagaian teknologi canggih,
penanaman sawit ternyata memberi
kemudahan kepada pengusaha. Juga
memberi keuntungan signifikan ke-
pada ekonomi. Tanaman sawit um-
pama emas yang bernilai. Ia berupaya
meningkatkan produktiviti dan pen-
dapatan serta menyumbang pening-
katan taraf sosio ekonomi keluarga.
Kini kehidupan pengusaha sawit luar
bandar lebih sejahtera dan terjamin.

Memang benarlah mesej yang di-
canangkan MPOB dalam mempromo-
sikan keistimewaan sawit itu. “Sawit
memberi pelbagai kebaikan yang ti-
dak ternilai. Kepada alam sekitar, ke-
sihatan, kehidupan dan ekonomi. Po-
koknya mengeluarkan oksigen untuk
hidupan dan membendung pemana-
san global. Buahnya memberi vitamin
dan tenaga. Industri sawit turut me-
nyumbang kepada kehidupan jutaan
penduduk di seluruh dunia, disam-
ping menjana ekonomi negara dan
juga dunia. Ia adalah lebih dari se-
kadar minyak sayuran. Ianya merupa-
kan anugerah alam semulajadi untuk
kehidupan”.

INFO

Siti Nurshafiqah
Shariffuddin.

K/P: 961229-08-5264.

SMK Bagan Serai,

Jalan Matang Buluh,

Bagan Serai, Perak.

PEMENANG
PERTAMA

Dato’ Hamzah Zainudin (empat dari kanan), Tan Sri Shahrir Abdul Samad (lima dari kanan) dan Datuk Dr
Choo Yuen May (tiga dari kanan) bersama sebahagian pekebun kecil sawit yang menerima skim
bantuan CANTAS dan penerima sijil Kod Amalan Pertanian Baik MPOB (CoP) ketika majlis Perasmian
Persidangan Kebangsaan Pekebun Kecil Sawit 2012 di Kota Kinabalu.

Dato’ Hamzah Zainudin (dua dari kiri) ketika merasmikan Persidangan
Antarabangsa Biojisim MPOB 2012. Turut kelihatan Timbalan Ketua
Setiausaha MPIC, Mohd Sanuri Shahid (kanan) dan Datuk Dr Choo Yuen
May (dua dari kanan).

Dicetak dan diterbitkan oleh The New Straits Times Press (M’sia) Bhd. (4485-H), 31, Jalan Riong, 59100 Kuala Lumpur. Loji-loji daerah: Lot 322 & 323, Kawasan Perindustrian Perai,13600 Perai, P. Pinang, Lot PLO2 Kawasan Perindustrian Senai, 81400 Senai, Johor, Lot
PT5319 Kawasan Perindustrian Ajil, 21800 Ajil, Hulu Terengganu. 1 2 3 4

Tan Sri Bernard Dompok (empat dari kanan) bersama mahasiswa Universiti Putra Malaysia (UPM), ketika
majlis penyerahan Kad Diskaun Siswa kepada mahasiswa baru sempena Minggu Perkasa Putra, UPM.
Turut kelihatan Ketua Setiausaha MPIC, Datin Paduka Nurmala Abdul Rahim (empat dari kiri).

Delegasi Malaysia yang diketuai
oleh Menteri Perusahaan

Perladangan dan Komoditi Tan
Sri Bernard Dompok (tujuh dari

kiri) sempena lawatan Misi
Ekonomi dan Promosi Minyak

Sawit ke Perancis dan
Romania baru-baru ini.

Tan Sri Bernard Dompok bersama Menteri Pertanian dan Pembangunan
Luar Bandar Romania, HE Daniel Constantin (kiri) semasa
bermesyuarat dua hala sempena lawatan kerja beliau ke Romania
baru-baru ini. Turut kelihatan M. Nagarajan (dua dari kanan), Datuk Lee
Yeow Chor (tiga dari kana) dan Datuk Dr Choo Yuen May (empat dari
kanan).

Tan Sri Bernard Dompok (tengah) semasa bermesyuarat meja bulat bersama pengimport, peruncit dan
pengilang sempena lawatan Misi Ekonomi dan Promosi Minyak Sawit ke Perancis baru-baru ini.
Turut kelihatan, dari kiri, Ketua Pengarah MPOB, Datuk Dr Choo Yuen May, Pengerusi MPOC, Datuk Lee Yeow
Chor, Duta Malaysia ke Perancis, Datuk Abdul Aziz Zainal dan Ketua Pegawai Eksekutif MPOC, Tan Sri Dr Yusof
Basiron (kanan).

Pengerusi MPOB, Tan Sri Shahrir Abdul Samad (dua dari kiri), semasa
sidang media kemampanan dan usaha pemuliharaan alam sekitar
oleh industri minyak sawit Malaysia. Turut kelihatan, Timbalan
Ketua Pengarah (Penyelidikan dan Pembangunan) MPOB, Dr Ahmad
Kushairi Din (kiri), Setiausaha Kehormat RSPO, Darrel Webber (tengah),
Ketua Kumpulan Kemampanan dan Pengurusan Kualiti Sime Darby, Haji
Khairudin Hashim (dua dari kanan) dan Pengarah PDAS MPOB, Dr
Kalanithi Nasaretnam.


